
              ᓴᒃᑯᐃᒃᓴᐅᑎᒋᔪᒃᓴᖅ 

 

ᕚᕕᓐᓛᓐ Baffinland ᑐᓂᓯᔪᑦ ᓈᓚᓐᓂᖃᕐᓂᐅᔪᖅ ᒪᑐᓂᖓᓄᑦ ᐅᖃᐅᓯᒃᓴᖃᕈᑎᒥᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᒪᔨᖏᓐᓄᑦ ᐃᑲᔪᖅᑐᐃᒍᑎᒥᓂᒃ ᑐᒃᓯᕋᐅᑎᐅᔪᒥᒃ ᕿᙳᐊᓂ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᐱᓕᕆᐊᒃᓴᒧ 

ᕿᙳᐊᓂ (MARY RIVER), ᓄᓇᕗᑦ, ᔭᓐᓄᐊᕆ 26, 2022 - ᕚᕕᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᕐᓂᕐᒧᑦ ᑯᐊᐸᕇᓴᒃᑯᑦ (“ᕚᕕᓐᓛᓐ 
- Baffinland” ᐅᒡᕙᓘᓐᓃᑦ “ᑲᒻᐸᓂᐅᔪᖅ the Company”) ᑐᓂᓯᓚᐅᖅᑐᑦ ᓈᓚᖕᓂᖃᕐᓂᐅᔪᖅ ᒪᑐᓂᐊᖓᓄᑦ 
ᐅᖃᐅᓯᒃᓴᖃᕈᑎᒥᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (“NIRB”) ᐅᓪᓗᖓᓂ ᔭᓐᓄᐊᕆ 24 ᐃᑲᔪᖅᑐᐃᒍᑎᒋᓪᓗᒍ 
ᑲᒻᐸᓂᐅᔫᑉ ᑐᒃᓯᕋᐅᑎᖓᖕᓂᒃ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᕿᙵᐊᓂ ᐱᓕᕆᐊᖑᔪᒥ. (ᑕᑯᓗᒍ ᐊᑕᖃᓯᐅᒡᔨᔪᖅ 
ᑕᒪᑐᒪ ᐃᓱᐊᓃᒃᑐᖅ ᑐᓴᖅᑎᒃᓯᒍᑎᐅᑉ ᓇᓗᓇᐃᔭᐃᒍᑎᖏᑦ ᑐᒃᓯᕋᐅᑎᐅᔫᑉ ᐊᖏᓪᓕᒋᐊᖅᑕᐅᓂᕐᒧᑦ ᐱᖃᓯᐅᓪᓗᒋᑦ ᓱᓕᓂᓖᑦ 
ᐱᒡᔪᑎᒋᓪᓗᒍ ᕿᙳᐊᓂ ᐱᓕᕆᐊᖑᔪᒥ.) 

ᕚᕕᓐᓛᓐᑯᑦ ᖁᔭᓐᓇᒦᕈᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᖕᓂᒃ ᓈᓚᖕᓂᖃᖅᑎᒃᓯᓚᐅᕐᓂᖏᓐᓄᑦ ᕿᒥᕐᕈᔭᐅᒃᓯᐊᖅᑐᓂ 
ᐱᒡᔪᑎᒋᓪᓗᒍ ᑐᖏᓕᐊᓂ ᐱᓕᕆᐊᒃᓴᒥ ᑐᒃᓯᕋᐅᑎᐅᔪᖅ, ᑕᐃᒃᑯᐊᓗ ᐃᓄᐃᑦ ᓄᓇᖃᖅᑐᑦ ᓄᓇᕗᒻᒥᐅᓪᓗ ᕿᑭᖅᑕᓂᒥᐅᑕᐃᑦ 
ᐃᓚᐅᖃᑕᐅᓚᐅᖅᑐᑦ ᓈᓚᖕᓂᖃᖅᑎᒃᓯᓂᕐᒥ. ᑲᒻᐸᓂᒃᑯᑦ ᖁᔭᓐᓇᒦᕆᐊᓪᓚᒃᑯᑐᑦ ᓄᓇᓕᖏᖕᓂᒃ ᐅᐊᓐᓇᖓ ᕿᑭᖅᑖᓘᑉ, 
ᐱᓗᐊᖅᑐᒥ ᑕᓪᓕᒪᐃᑦ ᐊᒃᑐᖅᑕᐅᓂᖃᕐᓂᖅᐸᐅᔪᑦ ᓄᓇᓕᖏᑦ ᐃᒃᐱᐊᕐᔪᒃ, ᑲᖏᖅᑐᒑᐱᒃ, ᐃᒡᓗᓕᒃ, ᒥᑦᑎᒪᑕᓕᒃ, ᐊᒻᒪᓗ 
ᓴᓂᕋᔭᒃ. 

ᐃᓗᓕᖃᐅᓪᓚᕆᒃᑐᓂᒃ ᐊᓯᒡᔨᕐᓂᐅᔪᑦ ᑐᖏᓕᐊᓂ ᐱᓕᕆᐊᒃᓴᒥ ᓴᓇᔭᐅᒍᑎᒃᓴᖏᓐᓂᒃ ᐊᑐᙱᑎᒃᓯᒋᐊᕈᑏᓪᓗ 
ᑭᐅᒡᔪᑎᒋᓪᓗᒋᑦ  ᐅᖃᐅᓯᒃᓴᖃᕈᑎᖏᑦ ᐃᓄᐃᑦ 

ᑕᐃᒪᙵᓂᒃ 2015, ᕚᕕᓐᓛᓐᑯᑦ ᓯᕗᓪᓕᕐᒥ ᑐᒃᓯᕋᐅᑎᖃᓚᐅᖅᑎᓪᓗᒋᑦ ᑐᖏᓕᐊᒍᑦ ᐅᔭᕋᖕᓂᐊᕐᕕᒃ 
ᐊᖏᓪᓕᒋᐊᖅᑕᐅᓂᒃᓴᖓᓂ, ᑲᒻᐸᓂᐊᔪᖅ ᐅᖃᖃᑎᖃᐃᓐᓇᖅᓯᒪᔪᖅ ᓄᓇᓕᖕᓂᒃ ᐊᒃᑐᖅᑕᐅᓂᖃᖅᑐᓂᒃ ᐊᓯᖏᖕᓂᓪᓗ 
ᑎᒍᒥᐊᖅᑎᐅᖃᑕᐅᔪᓂᒃ, ᐅᖃᖃᑎᒌᖕᓂᖃᖅᑐᑎᑦ ᐅᖓᑖᓃᑦᑐᓂ 250 ᑲᑎᒪᓂᒃᑯᑦ ᐊᒥᓱᕐᔪᐊᖑᓪᓗᑎᓪᓗ ᑲᑎᒪᑎᒃᑰᙱᒃᑐᖅ 
ᐅᖃᖃᑎᒌᖕᓂᐅᓯᒪᔪᑦ. ᑲᒻᐸᓂᐅᔪᖅ ᑐᙵᕕᖃᓪᓚᕆᒃᑐᓂᒃ ᐃᓗᓕᖃᐅᓪᓚᕆᒃᑐᓂᓪᓗ ᐊᓯᒡᔨᖅᑐᐃᓯᒪᓕᖅᑐᖅ ᐱᓕᕆᐊᒃᓴᐅᑉ 
ᓴᓇᓴᐅᓂᒃᓴᖓᓂ ᐊᑐᙱᑎᒃᓯᒋᐊᕈᑎᓂᓪᓗ ᑭᐅᒡᔪᑎᒋᓪᓗᒋᑦ ᐅᖃᐅᓯᒃᓴᖃᕈᑎᖏᑦ ᐃᓄᐃᑦ ᐊᒃᑐᖅᑕᐅᓯᒪᓂᖃᖅᑐᓂ 
ᓄᓇᓕᖕᓂᑦ ᓯᕗᓂᐊᒍᑦ ᐊᑐᖅᑎᓪᓗᒍᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓈᓚᖕᓂᖃᖅᑎᒃᓯᓂᖓᑦ ᕿᒥᕐᕈᓂᒃᑯᑦ, 
ᐱᒡᔪᑕᐅᓚᕿᓪᓗᓂ ᐃᓱᒪᒋᔭᐅᒃᓯᐊᕆᐊᖅᓯᒪᔪᕐᒥᒃ ᐱᕚᓪᓕᕆᐊᖅᓯᒪᔪᕐᒥᓪᓗ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ 
ᐱᓕᕆᐊᒃᓴᕐᒥ ᑐᒃᓯᕋᐅᑎᒥ ᑭᐅᒡᔪᑎᖃᖅᓯᒪᓪᓗᓂ ᐊᒥᓱᖕᒪᕆᓐᓂᒃ ᓄᓇᓖᑦ ᐃᓱᒫᓘᑎᖏᓐᓂᒃ ᐱᒍᓐᓇᕐᓂᓕᒫᒃᑎᒍᑦ.   

ᐃᓄᓐᓅᖓᔪᑦ ᐊᑐᙱᒋᐊᖅᑎᒃᓯᒍᑏᑦ ᐱᓕᕆᐊᖑᓯᒪᔪᑦ ᐊᑐᖅᑎᑕᐅᓪᓗᑎᑦ, ᐃᓗᓕᖃᓪᓚᕆᒃᑐᖅ ᓇᓗᓇᐃᔭᖅᓯᒪᔪᓂᒃ, 
ᐱᒡᔪᑎᖃᓪᓚᕆᒃᑐᖅ, ᐊᒻᒪᓗ ᐊᔾᔨᐅᙱᒃᑐᖅ ᐅᐊᓐᓇᖓᓂ ᕿᑭᖅᑖᓘᑉ ᑐᒃᓯᕋᐅᑎᒋᔭᖏᓐᓂᒃ ᐊᑐᕈᒪᓂᖅᓴᕆᔭᖏᓐᓂᓪᓗ ᐃᓄᐃᑦ 
ᓄᓇᖃᖅᑐᑦ. ᐃᓗᓕᖃᑦᓯᐊᖅᑐᖅ ᑐᕌᒐᖃᓪᓚᕆᖕᓂᕐᒥᒃ ᐃᓚᐅᑎᒃᓯᒋᐊᕐᓂᕐᒥ ᓄᓇᖃᖅᑳᖅᓯᒪᔪᓂᒃ ᐊᐅᓚᑕᐅᓂᖓᓄᑦ 
ᑐᑭᑖᕈᑕᐅᕙᒃᑐᓂᒃ ᐃᒪᐃᓪᓗᓂᓗ, ᕚᕕᓐᓛᓐᑯᑦ ᖃᐅᔨᒪᔭᖏᒍᑦ, ᖄᖏᐅᑎᔪᑦ ᐊᓯᙱᓐᓂᑦ ᐱᓕᕆᐊᖃᕐᕕᐅᓪᓚᕆᒃᑐᓂᒃ 
ᑲᓇᑕᒥ. ᑖᓐᓇ, ᐱᔭᐅᖃᓯᐅᑎᓪᓗᑎᒃ ᐊᑐᙱᑎᒃᓯᒋᐊᕈᑏᑦ ᐱᓕᕆᐊᖑᓯᒪᔪᑦ ᐊᑐᖅᑕᐅᓪᓗᑎᑦ ᖃᐅᔨᓴᖅᑐᓕᕆᓂᒃᑯᑦ ᖄᓪᓗᓈᑦ 
ᐃᓕᓐᓂᐊᖅᓯᒪᓂᖏᑦᑎᒍᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ, ᑐᑭᖃᖅᑐᓂ ᐃᓄᐃᑦ ᑐᙵᕕᖃᕈᓐᓇᕐᓂᐊᕐᒪᑕ ᓴᐳᑎᔭᐅᓗᑎᑦ 
ᐊᓯᔾᔨᕐᓂᕐᒧᑦ ᐊᒃᑐᖅᑕᐅᓂᕐᓗᖁᓇᒋᑦ ᐅᔭᕋᖕᓂᐊᕐᓂᕐᒧᑦ ᐃᑲᔫᑎᒃᓴᖃᒃᓯᐊᕐᓗᑎᓪᓗ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ 
ᐱᓕᕆᐊᒃᓴᒥ.  

 

ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᑐᒃᓯᕋᐅᑎ ᐊᖏᖅᑕᐅᒃᐸᑦ, ᓂᖏᖅᑕᕈᑎᖏᑦ ᐃᓄᐃᑦ ᒥᒃᓵᓃᓪᓗᐊᖅᑐᑦ $2.4 ᕕᓕᔭᓐ 
ᒪᓕᓪᓗᒋᑦ ᒫᓐᓇᒃᑯᑦ ᐊᖏᓂᖓᑕ ᖃᐅᔨᒪᔭᐅᓂᖓ ᐅᔭᕋᖕᓂᐊᕋᒃᓴᖅ ᕿᙳᐊᓂ ᐱᓕᕆᐊᕐᒥ. ᐅᖃᕆᐊᒃᑲᓐᓂᕋᒃᓴᐅᙱᒃᑐᖅ 
ᐃᑲᔪᕐᓂᕆᒐᔭᖅᑕᖏᑦ ᐱᒐᔭᖅᑐᑦ ᐱᓕᕆᐊᖑᓂᖓᓂ ᐊᑯᓂᐅᓂᖃᖅᑐᒥᓪᓗ ᐃᑲᔪᕐᓂᖃᕐᓂᐊᕆᐊᖓ ᐃᓄᖕᓂᒃ ᐅᔭᕋᖕᓂᐊᖅᑕᖅ 
ᐊᖏᓪᓕᒋᐊᖅᑕᐅᒍᓂ ᓯᕗᓂᒃᓴᑎᓐᓂ ᕿᓂᔭᓐᓂᐅᓂᐊᖅᑐᓄᑦ ᐱᕙᓪᓕᐊᓂᐊᖅᑐᓄᓪᓗ. ᓄᓇᓖᑦ 

ᐃᖅᑲᓇᐃᔮᒃᓴᖃᕐᓂᖅᓴᐅᓂᐊᖅᑐᑦ ᑐᕌᕐᕕᐅᓗᑎᓗ ᐃᑲᔫᑎᒃᓴᓪᓚᕆᓐᓄᑦ, ᐱᖃᒃᑕᕐᓗᑎᑦ ᐊᕐᕌᒍᑕᒫᑦ ᐊᑭᓕᖅᑕᐅᒍᑎᓂᒃ 
ᐃᑲᔪᖅᓯᒍᑎᐅᓗᑎᑦ ᐆᒪᔪᕐᓂᐊᕐᓂᕐᒧᑦ ᓂᕐᔪᑎᓕᕆᓂᕐᒧᓪᓗ ᐱᓕᕆᐊᖑᔪᓂᒃ, ᐃᑲᔪᖅᓯᒍᑕᐅᓗᑎᑦ ᓱᓇᒃᑯᑖᒻᒪᕆᓐᓄᑦ 
ᐱᔭᐅᒋᐊᖃᓪᓚᕆᒃᑐᓄᑦ, ᑮᓇᐅᔭᖃᖅᑎᑕᐅᓗᑎᓪᓗ ᐸᐃᕆᕖᑦ ᓄᑕᖅᑲᓂᒃ ᐱᓕᒻᒪᓴᕐᕕᖃᕐᓗᓂᓪᓗ ᐊᑐᓂ ᑕᓪᓕᒪᐃᑦ ᓄᓇᓖᑦ 
ᐊᒃᑐᖅᑕᐅᓂᓖᑦ.  

ᒪᑯᐊ ᑎᑎᖅᑕᐅᓯᒪᔪᑦ ᓇᓗᓇᐃᖅᓯᒍᑎᓖᑦ ᐃᓚᖏᓐᓂᒃ ᐱᒻᒪᕆᐅᓂᓕᓐᓂᒃ ᐊᑐᙱᒋᐊᖅᑎᒃᓯᓂᕐᒧᑦ 
ᖃᓄᐃᓕᐅᕈᑎᒋᓯᒪᓕᖅᑕᖏᓪᓗ ᕚᕕᓐᓛᓐᑯᑦ ᐱᔾᔪᑎᒋᓪᓗᒋᑦ ᐃᓄᐃᑦ ᐃᓱᒫᓘᑎᖏᑦ ᐱᖃᓯᐅᒻᒥᔪᑦ ᐃᓚᖏᑦ 
ᐃᑲᔫᑎᒃᓴᐅᓂᐊᖅᑐᑦ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᐱᓕᕆᐊᒧᑦ: 

• ᐱᓕᕆᓪᓚᕆᓐᓂᐊᕐᓂᕋᐅᑏᑦ ᐊᒥᓱᙳᕆᐊᖅᑕᐅᖁᓪᓗᒋᑦ ᐃᓄᓐᓄᑦ ᓯᕗᓕᖅᑕᐅᔪᑦ ᖃᐅᔨᓴᕐᓃᑦ, 

ᑮᓇᐅᔭᖃᖅᑎᑕᐅᓗᓂᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐱᒋᐊᖅᑎᑕᐅᓯᒪᔪᖅ ᐃᓄᐃᑦ ᒥᐊᓂᖅᓯᔩᑦ 

ᐸᕐᓇᐅᑎ ᐃᓄᐃᓪᓗ ᓄᓇᓕᖏᑦ ᐊᒃᑐᐃᓂᖃᓪᓚᕆᓐᓂᐊᖅᑐᑦ ᐊᐅᓚᑕᐅᓂᖓᓄᑦ ᑐᑭᑖᕈᑕᐅᕙᒃᑐᓂ. 

• ᐱᔪᒪᓂᖃᕐᓂᖅ ᓱᒃᑲᐃᒃᑐᒥᒃ, ᐊᑕᐅᒃᓯᒃᑰᙱᒃᑐᖅ ᐊᒥᓱᙳᕆᐊᖅᑕᐅᓂᒃᓴᖏᑦ ᐅᒥᐊᕐᔪᐊᑦ ᐊᖏᖅᑕᐅᒍᖕᓇᖅᑐᑦ 

ᑐᖏᓕᐊᓂ ᐱᓕᕆᐊᒃᓴᒥ. 

• ᐱᔪᒪᓂᖃᕐᓂᖅ ᐅᒥᐊᕐᔪᐊᖃᖅᐸᙱᓪᓗᓂ ᓯᑯᐃᔭᖅᓯᒪᓕᕇᙱᓐᓂᐊᓂᒃ ᐅᒥᐊᕐᔪᐊᑉ ᐊᖅᑯᑎᓕᒫᖓ. 

• ᐃᓕᔭᐅᓂᖏᑦ ᐅᐸᒃᑕᐅᒋᐊᖃᙱᒃᑯᑦ ᐅᒥᐊᕐᔪᐊᕐᓄᑦ. 

• ᐊᑐᖅᑕᐅᙱᖔᓕᕐᓗᓂ ᓯᓚᒥᒃ ᓯᖃᓪᓕᑎᕆᓂᐅᕙᑦᑐᖅ ᐃᓗᐊᓂ ᓯᖃᓪᓕᑎᕆᖔᓕᕐᓗᑎᑦ ᕿᙳᐊᓂ 

ᐳᔪᕐᓗᖃᓗᐊᖁᓇᒍ. 

• ᐊᑐᖅᑕᐅᙱᖔᓕᕐᓗᑎᑦ ᓄᓇᓯᑏᑦ ᐅᖁᒪᐃᒃᑐᓂᐅᑏᑦ ᐊᑐᖅᑕᐅᖔᓕᕐᓗᑎᑦ ᓄᓇᓯᐅᑎᑯᑖᑦ, 

ᐊᒃᑐᖅᑕᐅᙱᓂᖅᓴᐅᓕᕐᓗᑎᑦ ᐆᒪᔪᐃᑦ ᐊᖅᑯᑎᖓᓂᒃ ᐅᖅᓱᐊᓗᒃᑐᙱᓂᖅᓴᐅᓕᕐᓗᑎᓪᓗ ᓄᓇᓯᐅᑎᑯᑖᓂ 

ᐊᑐᓕᕈᑎᒃ. 

• ᐋᖅᑭᒋᐊᖅᑕᐅᓗᓂ ᓄᓇᓯᐅᑎᑯᑖᑉ ᐊᖅᑯᑎᒃᓴᖓ, ᐃᓱᒪᒋᔭᐅᒋᐊᖅᑐᑎᑦ ᐅᖃᐅᓯᕆᓯᒪᔭᖏᑦ ᐃᓄᐃᑦ ᐃᓚᐅᖃᑕᐅᔪᑦ 

ᐊᒻᒪᓗ ᓇᓗᓇᐃᖅᑕᐅᓯᒪᔪᖅ ᐊᖅᑯᑎᖓ ᐊᒡᕕᐊᖅᑕᐅᖁᓇᒍ ᐊᑯᓐᓂᖓᓂ ᐃᒡᓗᓕᒃᓗ ᒥᑦᑎᒪᑕᓕᐅᓪᓗ.  

• ᓴᖅᑭᖅᑎᑕᐅᓂᖓ ᐱᖓᓱᑦ ᓄᑖᑦ ᐃᓄᓐᓄᑦ ᐃᖅᑲᓇᐃᔮᒃᓴᐃᑦ ᓂᕐᔪᑎᓂᒃ ᖃᐅᔨᓴᕐᕕᓐᓂ ᖃᐅᔨᓴᕐᓂᐅᔪᖅ 

ᐱᓕᕆᐊᖑᒃᑲᓐᓂᖁᓪᓗᒍ ᐱᑕᖃᓕᕐᓗᓂ 24ᓂᒃ ᓄᑖᕐᓂᒃ ᐃᖅᑲᓇᐃᔮᕐᓂᒃ ᖃᐅᔨᓴᕐᓂᕐᒧᑦ ᕿᙳᐊᓂ. 

• ᐃᓕᔭᐅᓂᖓ ᐊᐅᓚᑕᐅᒃᓯᐊᕆᐊᓖᑦ ᓄᓇᐃᑦ ᐊᖅᑯᑎᖓᓂ ᓄᓇᓯᐅᑎᑯᑖᑉ ᓂᕐᔪᑎᖃᖅᐸᒃᑐᑦ ᖃᐅᔨᓴᕐᕕᑲᕐᓗᑎᑦ, 

ᐱᖃᓯᐅᑎᓗᒋᑦ ᓱᒃᑲᐃᓐᓂᕆᒋᐊᓕᖏᑦ ᐋᖅᑭᒋᐊᖅᑕᐅᓗᑎᓪᓗ ᑐᙵᕕᖓ.  

• ᐱᔪᒪᓂᖃᕐᓂᖅ ᐋᖅᑭᒋᐊᕈᓐᓇᖅᑐᒥᒃ ᐊᐅᓚᒃᓯᓂᕐᒧᑦ ᐸᕐᓇᐅᑎᒥᒃ ᐃᓚᐅᑎᒃᓯᓂᐊᖅᑐᒥᒃ ᐃᓄᓐᓂᒃ ᐱᓯᒪᔪᓂᒃ 

ᐊᒃᑐᖅᑕᐅᓯᒪᓂᖃᖅᑐᓂ ᓄᓇᓕᓐᓂ, ᐱᑕᖃᖅᑎᒃᓯᓪᓗᓂ ᑲᑐᔾᔨᓂᒃᑯᑦ ᐊᖏᖅᑕᐅᒋᐊᖃᕐᓂᕐᒥ ᐋᖅᑭᒋᐊᖅᑕᐅᓂᖓᓄᑦ 

ᐊᐅᓚᑕᐅᓂᖓᓄᑦ ᐸᕐᓇᐅᑎᒥ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑭᒡᒐᖅᑐᐃᓂᐊᖅᑎᓪᓗᒋᑦ ᑕᓪᓕᒪᓂᒃ 

ᐊᒃᑐᖅᑕᐅᓂᖃᖅᑐᓂᒃ ᓄᓇᓕᓐᓂᒃ. 

• ᐊᑭᓕᕋᒃᓴᓕᐊᖑᓪᓚᕆᒃᐸᓪᓗᑎᑦ ᕚᕕᓐᓛᓐᑯᓐᓄᑦ ᑎᑭᐅᑎᔭᐅᙱᓐᓂᖏᓐᓄᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 

ᐃᑲᔫᑎᒃᓴᓂ ᐊᖏᖃᑎᒌᒍᑎ ᑐᓂᔭᐅᖃᒃᑕᕐᓂᐊᓗᓂ ᐊᒃᑐᖅᑕᐅᓂᖃᖅᑐᓄᑦ ᓄᓇᓕᓐᓄᑦ.  

• ᐱᒍᒪᓂᖃᓪᓚᕆᓐᓂᖅ ᐊᖏᓪᓕᒋᐊᖅᑕᐅᓗᑎᑦ ᑮᓇᐅᔭᑎᒍᑦ ᐃᑲᔫᑎᒃᓴᐃᑦ ᕿᑭᖅᑕᓂ ᐃᓄᖏᓐᓄᑦ, ᐱᖃᓯᐅᓪᓗᒋᑦ 

ᐊᖏᓪᓕᒋᐊᖅᑕᐅᓯᒪᔪᑦ ᓂᖏᖅᑕᕈᑏᑦ, ᐃᑲᔫᑎᒃᓴᒃᑲᓐᓃᑦ ᐆᒪᔪᕐᓂᐊᖅᑎᓄᑦ, ᐱᒋᐊᖅᑎᑕᐅᓂᖓᓗ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᓄᓇᓕᓐᓄᑦ ᐃᑲᔫᑎᒃᓴᓄᑦ ᐊᐅᓚᑕᐅᓂᖓᓄᑦ ᐋᖅᑭᒃᓯᒪᓂᖓ ᐋᖅᑭᒃᑕᐅᓗᓂ ᖃᓄᖅ 

ᓂᖏᖅᑕᕈᑏᑦ ᐊᓯᖏᓪᓗ ᐱᓕᕆᐊᒃᓴᐃᑦ ᑐᓂᑎᐅᖅᑲᖅᑕᐅᓂᒃᓴᖏᓐᓂ ᐊᒃᑐᖅᑕᐅᓂᖃᖅᑐᓄᑦ ᓄᓇᓕᓐᓄᑦ.  

• ᐊᒥᓱᙳᕆᐊᖅᑕᐅᓗᑎᑦ ᑮᓇᐅᔭᓕᐊᖑᓯᒪᔪᓂᒃ ᐊᖏᓪᓕᒋᐊᖅᑕᐅᓪᓚᕆᓪᓗᑎᑦ ᓂᖏᖅᑕᕐᓂᕐᒧᑦ ᐋᖅᑭᒃᑕᐅᓯᒪᔪᖅ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ (ᑭᒡᒐᖅᑐᐃᓗᑎᑦ ᕿᑭᖅᑕᓂ ᐃᓄᖏᓐᓂᒃ) ᐊᔾᔨᒋᙱᓪᓗᓂ ᒫᓐᓇᒃᑯᑦ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐃᑲᔫᑎᒃᓴᓂ ᐊᖏᖃᑎᒌᒍᑎ. 

• ᐊᒥᓱᙳᕆᐊᖅᑕᐅᓗᑎᑦ ᐃᓅᖃᑎᒌᑦᑐᓄᑦ ᑮᓇᐅᔭᓕᐊᖑᒍᓐᓇᖅᑐᑦ ᓲᕐᓗ ᐸᖅᑭᕕᓐᓂ ᐃᑲᔫᑎᒃᓴᐃᑦ ᐃᓄᓐᓄᑦ 

ᐃᖅᑲᓇᐃᔭᖅᑐᓄᑦ ᕚᕕᓐᓛᓐᑯᓐᓂᒃ, ᑐᓂᔭᐅᓗᑎᓪᓗ ᓴᓇᔭᐅᓂᒃᓴᖏᓐᓄᑦ ᓄᓇᓕᓐᓂ ᓴᓇᒃᑯᑖᒻᒪᕇᑦ, ᐱᖃᓯᐅᓪᓗᒋᑦ 

ᐸᐃᕆᕖᑦ ᓄᓇᓕᓐᓂᓗ ᓄᓇᓯᐅᑎᒃᑯᕖᑦ (ᐅᒡᕙᓘᓐᓃᑦ ᐊᔾᔨᒐᓚᖏᑦ ᐱᔨᑦᓯᕋᕐᓂᕐᒧᑦ ᓇᒻᒥᓂᕆᐅᔭᔪᑦ) ᓄᓇᓕᓐᓂ 

ᐊᒃᑐᖅᑕᐅᓯᒪᔪᓂ, ᐊᒥᓱᙳᕆᐊᖅᑕᐅᓗᑎᓪᓗ ᐱᕕᑦᓴᖃᖅᑎᑕᐅᓂᖏᑦ ᐃᓄᐃᑦ ᐃᖅᑲᓇᐃᔭᕈᓐᓇᕐᓂᒧᑦ 

ᐱᓕᒻᒪᓴᕐᓂᕐᒧᓪᓗ ᐊᒻᒪᓗ ᐃᑲᔪᖅᑕᐅᓗᑎᑦ ᐃᓄᐃᑦ ᓇᒻᒥᓂᖁᑎᖏᑦ.  

• ᐱᖓᓲᔪᙵᒐᖅᑐᑦ ᓄᑖᑦ ᓄᓇᓕᓐᓃᒃᑐᑦ ᐃᖅᑲᓇᐃᔮᒃᓴᐃᑦ ᐊᒃᑐᖅᑕᐅᓂᖃᖅᑐᓄᑦ ᓄᓇᓕᓐᓄᑦ ᒪᕐᕉᓗᑎᒃ 

ᐃᖅᑲᓇᐃᔮᒃᓵᒃ ᒥᑦᑎᒪᑕᓕᒻᒥ. 

• 40 ᓄᓇᓕᓐᓂ ᐱᓕᒻᒪᓴᖅᑕᐅᓂᑦᓴᐃᑦ ᐊᑐᓂ ᐊᒃᑐᖅᑕᐅᓂᖃᖅᑐᓂ ᓄᓇᓕᓐᓂ ᓴᖅᑭᑎᑕᐅᓂᐊᖅᑐᑦ ᓯᕗᓪᓕᖏᓐᓂ 

ᐱᖓᒧᓱᓂᒃ ᐊᕐᕌᖑᖓᓂ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᐱᓕᕆᐊᒃᓴᒥ.  

ᕚᕕᓐᓛᓐᑯᒃ ᓈᓚᒃᓯᒪᕗᑦ ᑭᐅᒡᔪᑎᖃᖅᓯᒪᓪᓗᑎᓪᓗ ᐅᖃᐅᓯᒃᓴᖏᓐᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᑕ 
 
ᖄᖓᒍᑦ ᐱᓕᕆᐊᒃᓴᐅᑦ ᓴᓇᔭᐅᓂᒃᓴᖓᑕ ᐊᑐᙱᒋᐊᖅᑎᒃᓯᒍᑏᑦ, ᕚᕕᓐᓛᓐᑯᑦ ᐊᖏᖅᓯᒪᔪᑦ ᐊᑐᕈᒪᓂᖃᖅᑐᑎᓪᓗ 
ᐊᔾᔨᒌᙱᑦᑑᑎᓂᒃ ᐊᐅᓚᒃᓯᓂᕐᒧᑦ ᐊᑐᖅᑕᐅᒍᓐᓇᖅᑐᓂᒃ ᐱᒡᔪᑎᒋᓪᓗᒋᑦ ᐊᐅᓚᒃᓯᓂᕐᓄᑦ, ᖃᐅᔨᓴᕐᓂᕐᒧᑦ, 
ᖃᐅᔨᓴᖅᑕᐅᖏᓐᓇᕐᓂᖏᓐᓄᑦ ᐊᒃᑐᐃᓂᖃᕈᓐᓇᖅᑐᑦ, ᐋᖅᑭᒋᐊᖅᑕᐅᒍᓐᓇᕐᓗᓂᓪᓗ ᐊᐅᓚᒃᓯᓂᖓ ᐊᕙᑎᒥ 
ᐊᒃᑐᐃᓂᖃᓗᐊᖁᓇᒍ ᐊᒻᒪᓗ ᐃᓅᖃᑎᒌᑦᑐᑦ ᑮᓇᐅᔭᓕᐅᕈᓐᓇᕐᓂᖏᓐᓄᑦ ᐊᒃᑐᐃᓂᖃᖅᑐᓂ. ᑖᒃᑯᓂᖓ ᓴᖅᑭᑎᒃᓯᓂᒃᑯᑦ 
ᐊᑐᕈᒪᓂᖃᕐᓂᕐᒥ, ᑲᒻᐸᓂᒃᑯᑦ ᓈᓚᒃᓯᒪᕗᑦ ᑭᐅᒡᔪᑎᖃᖅᓯᒪᓪᓗᑎᓪᓗ ᐅᖃᐅᓯᕆᓯᒪᔭᖏᓐᓂᒃ ᕿᑭᑦᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᑕ ᐱᓕᕆᐊᖃᖁᔨᑎᓪᓗᒋᑦ ᑲᒻᐸᓂᐅᔪᕐᒥ ᐋᖅᑭᒋᐊᕈᓐᓇᖅᑑᓗᓂ ᐃᓗᓕᖏᒍᑦ ᐊᑐᕈᒪᓂᖃᖅᓯᒪᓂᖏᒍᓪᓗ.  
259ᖑᔪᓂ ᐊᑐᕈᒪᓂᖃᕐᓂᖏᑕ ᒫᓐᓇᒃᑯᑦ ᐃᓚᐅᑎᑕᐅᔪᓂ ᐊᑐᕈᒪᓂᖃᕐᓂᕐᒧᑦ ᑎᑎᖅᑕᐅᓯᒪᔪᓂ, 49ᖑᔪᑦ ᐊᑐᖅᑕᐅᓯᒪᓕᖅᑐᑦ 
ᑕᐃᒪᙵᓂᒃ ᔭᓐᓄᐊᕆ 2021, ᐊᒥᓲᓂᖏᑦ ᑐᕌᖓᓂᖃᖅᑐᑎᑦ ᐊᑐᕈᒪᓂᐅᔪᑦ ᐊᒃᑐᖅᑕᐅᓂᖃᖅᑐᓄᑦ ᓄᓇᓕᓐᓄᑦ. ᑖᒃᑯᐊ 
ᐊᑐᕈᒪᓂᕆᔭᐅᔪᑦ ᒪᑯᓂᖓ ᐱᔾᔪᑎᖃᓗᐊᖅᑐᑦ: ᖄᒃᑲᓐᓂᐊᒍᑦ ᐳᔪᕐᓗᖕᓂᒃ ᖃᐅᔨᓴᕐᓂᖅ ᐊᑐᙱᒋᐊᖅᑎᒃᓯᓂᓪᓗ; ᐃᖃᓗᒃᐱᓂᒃ 
ᑐᒃᑐᓂᓪᓗ ᖃᐅᔨᓴᕐᓂᖅ; ᑕᕆᐅᕐᒥᐊᑕᕐᓂᒃ ᑕᕆᐅᕐᒥᓪᓗ ᓈᓚᓐᓂᒃᑯᑦ ᖃᐅᔨᓴᕐᓂᖅ; ᓄᓇᓕᓐᓂ ᐊᖏᖅᑕᐅᓗᓂ ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᐅᓚᒃᓯᓂᕐᒧᑦ ᐱᓕᕆᐊᒃᓴᒧᑦ; ᑮᓇᐅᔭᖃᖅᑎᑕᐅᓗᑎᑦ ᐆᒪᔪᕋᓱᐊᕐᓂᕐᒧᑦ ᐃᑲᔫᑎᒃᓴᐃᑦ ᓴᓇᕐᕈᑎᖃᕐᓃᓪᓗ; 
ᓄᓇᓕᖕᓂ ᐱᓕᒻᒪᓴᖅᑎᒃᓯᖃᑦᑕᕐᓂᖅ; ᐊᒻᒪᓗ ᓱᓇᒃᑯᑖᒻᒪᕆᓐᓂᒃ ᑮᓇᐅᔭᖃᖅᑎᒃᓯᓗᑎᑦ ᐃᑲᔪᖅᑐᐃᔪᓂᒃ ᓄᓇᓕᐅᑉ 
ᐱᕈᖅᐸᓪᓕᐊᓂᖓᓄᑦ ᑐᕌᒐᕆᐅᔭᔪᓂ. 
 
ᐊᔾᔨᒌᙱᒃᑑᑎᒻᒪᕆᐅᔪᑦ ᐃᓄᐃᑦ ᐃᓱᒪᒋᔭᖏᑦ 
 
ᐃᓘᓐᓇᒍᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓈᓚᖕᓂᖃᖅᑎᒃᓯᓂᖓᓂ ᕿᒥᕐᕈᒋᐊᕐᓂᒃᑯᑦ, ᓇᓗᓇᓚᐅᙱᒃᑐᖅ 
ᐊᔾᔨᒌᙱᒃᑑᑎᒻᒪᕆᐅᔪᓂᒃ ᐃᓄᐃᑦ ᐃᓱᒪᒋᔭᖃᕆᐊᖏᑦ ᐱᒡᔪᑎᒋᓪᓗᒍ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᐱᓕᕆᐊᒃᓴᒥ. 
ᑖᓐᓇ ᐱᔭᕆᐊᑭᙱᓐᓂᖓ ᐊᔾᔨᒌᙱᒃᑑᑎᐅᓪᓗᑎᓪᓗ ᐃᓱᒪᒋᔭᐅᔪᑦ ᓴᖅᑭᔮᖅᑐᑦ ᑎᑎᕋᖅᑕᐅᓯᒪᔪᓂ ᐅᖃᐅᓯᐅᓯᒪᔪᓂᓪᓗ 
ᓈᓚᖕᓂᖃᖅᑎᓪᓗᒋᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᐃᓚᖏᑦ ᐃᓄᐃᑦ ᓴᙱᔪᒥᒃ ᐃᒃᐱᓐᓂᐊᔾᔪᑎᖃᖅᑐᑎᑦ 
ᐃᑲᔪᖅᑐᐃᓂᕐᒥᓐᓂ ᐱᓕᕆᐊᒃᓴᕐᒥ, ᐃᓚᖏᓪᓗ ᐃᓱᒫᓘᑎᒋᔭᕐᒥᓐᓂ ᐅᖃᐅᓯᖃᖅᑐᑎᑦ. ᐃᓄᐃᑦ ᐊᑕᐅᓯᕐᒥᒃ ᐃᓱᒪᒋᔭᖃᕐᓂᖏᑦ 
ᐱᒡᔪᑎᒋᓪᓗᒍ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᒃᓴᖓᑕ ᑕᒪᓐᓇ ᐱᒃᓯᐊᕐᓂᐅᒐᔭᙱᒃᑐᖅ ᐊᒥᓱᑦ ᐃᓄᐃᑦ ᐃᓄᐃᓪᓗ ᑲᑎᓯᒪᔪᑦ 
ᐱᕕᑦᓴᖃᕈᑎᒋᓚᐅᖅᑕᖏᓐᓂᒃ ᐃᓚᐅᖃᑕᐅᓂᕐᒧᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᒃᑯᖏᑦ ᓈᓚᓐᓂᖃᖅᑎᒃᓯᑎᓪᓗᒋᑦ. ᐊᑐᓂ 
ᑕᒪᒃᑯᐊ ᓂᐲᑦ ᓈᓚᒃᑕᐅᒋᐊᖃᖅᑐᑦ, ᐱᒃᓯᐊᖅᑕᐅᓗᑎᑦ, ᐃᓱᒪᒋᔭᐅᓗᑎᓪᓗ, ᑕᒪᒃᑯᐊᓕᒫᕐᓗ ᑲᑎᑕᐅᓗᑎᑦ 
ᐃᓱᒪᖅᓴᖅᓯᐅᕈᑎᐅᓕᕐᓗᑎᑦ ᑐᓂᔭᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ.  
 
ᐊᑕᐅᓯᖅ ᓇᓗᓇᓚᐅᙱᑦᑐᖅ ᐊᑕᐅᓯᐅᖃᑎᒌᓐᓂᖏᑦ ᐃᓚᐅᖃᑕᐅᔪᓕᒫᑦ ᑖᓐᓇ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᒃᓴᖓᓄᑦ 
ᐱᓕᕆᐊᒃᓴᖅ ᐱᓕᕆᐊᖑᒋᐊᖃᕆᐊᖓ ᓴᐳᒡᔨᓗᓂ ᐊᕙᑎᒥᒃ ᐆᒪᔪᕐᓂᓪᓗ. ᕚᕕᓐᓛᒃᑯᑦ ᐊᖏᖃᑎᖃᒃᓯᐊᖅᑐᐃᑦ.  
 
ᐱᓕᕆᐊᒃᓴᖅ ᑐᓂᓯᓂᐊᖅᑐᖅ ᐊᒃᓱᒻᒪᕆᐊᓗᒃ ᐃᑲᔫᑎᒃᓴᕐᓂᒃ ᐃᓄᓐᓄᑦ 

ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᐱᓕᕆᐊᒃᓴᖅ ᑐᓂᓯᓪᓚᕆᓐᓂᐊᖅᑐᖅ ᐊᒃᓱᒻᒪᕆᐊᓗᒃ ᐃᑲᔫᑎᒃᓴᕐᓂᒃ ᐃᓄᓐᓄᑦ, 
ᐊᒃᑐᖅᑕᐅᓂᖃᖅᑐᓄᑦ ᓄᓇᓕᓐᓄᑦ, ᓄᓇᕗᒻᒥᐅᓄᑦ, ᓄᓇᕗᒻᒧᑦ, ᑲᓇᑕᓕᒫᕐᒧᓪᓗ. ᕚᕕᓐᓛᓐᑯᑦ ᑐᑭᓯᔪᑦ ᑐᖏᓕᐊᓂ 
ᐊᖏᓪᓕᒋᐊᖅᑕᐅᓂᖓᓄᑦ ᐱᓕᕆᐊᖅ ᐊᑐᓕᖅᑎᑕᐅᒋᐊᖃᕆᖓᑕ ᐃᓚᐅᑎᒃᓯᓂᒃᑯᑦ ᐱᒃᓯᐊᕐᓂᒃᑯᓪᓗ. ᐊᖏᓪᓕᒋᐊᖅᑕᐅᓂᖓ 
ᕿᙳᐊᓂ ᐅᔭᕋᖕᓂᐊᕐᕕᒃ ᐊᕙᑎᒥᒃ ᓱᕋᒃᑎᕆᒋᐊᖃᙱᓚᖅ, ᓄᓇᖃᖅᑐᐃᓪᓗ ᐃᓄᐃᑦ ᐃᓚᐅᖃᑕᐅᖏᓐᓇᕆᐊᓖᑦ ᓇᐅᒃᑯᓕᒫᖅ 
ᐃᓗᓕᓕᒫᖏᓐᓂᒃ ᐱᓕᕆᐊᒃᓴᐅᑉ. ᕚᕕᓐᓛᓐᑯᑦ ᐅᒃᐱᕈᓱᒃᑐᑦ ᑐᓂᓯᓯᒪᒋᐊᖅ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᒃᓴᖓ 
ᓈᒻᒪᒋᐊᖅᑎᑕᐅᓯᒪᔪᒥᒃ.  
 
ᐊᒥᓲᓂᖅᓴᐃᑦ ᕼᐋᒻᒪᓚᐅᔪᑦ ᐊᒃᑐᖅᑕᐅᓂᓖᑦ ᓄᓇᓖᑦ (ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᐊᒻᒪᓗ ᓴᓂᕋᔭᒃ) ᓇᓗᓇᐃᖅᓯᒪᓕᖅᑐᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐃᓱᒪᒋᔭᖏᒍᑦ, ᑐᖏᓕᐊᓂ ᐊᖏᓪᓕᒋᐊᖅᑕᐅᓂᒃᓴᖓ ᐊᖏᖅᑕᐅᖁᓪᓕᓂᒡᔪᒃ. 
ᕚᕕᓐᓛᓐᑯᑦ ᖁᕕᐊᒋᔭᖃᖅᑐᑦ ᑕᒪᒃᑯᓂᖓ ᐃᑲᔪᖅᑐᐃᓂᐅᔪᓂᒃ. ᑲᒻᐸᓂᐅᔪᖅ ᐱᒍᒪᓂᖃᖅᑐᖅ ᐱᓕᕆᖃᑎᖃᑦᓯᐊᕐᓗᓂ 
ᐊᒃᑐᖅᑕᐅᓂᖃᖅᑐᓂᒃ ᓄᓇᓕᓐᓂ, ᖃᓄᑐᐃᓐᓇᖅ ᐃᓱᒪᒋᔭᖃᕋᓗᐊᖅᐸᑕ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᒃᓴᖓᓂ.  
 
ᕚᕕᓐᓛᓐᑯᑦ ᖃᐅᔨᒪᒃᓯᐊᖅᑐᑦ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᒃᓴᖓᓄᑦ ᑐᒃᓯᕋᐅᑎᒥ ᕿᒥᕐᕈᓂᖅ ᐱᔭᕆᐊᑭᙱᒃᑑᓯᒪᒋᐊᖓ 
ᐊᑯᓂᐅᓂᖃᖅᑐᓂᓗ ᐃᓚᐅᑎᑕᐅᒻᒪᑕ ᐊᒥᓱᒻᒪᕇᑦ ᑐᑭᓯᒋᐊᕈᑎᒃᓴᖏᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔨᖏᑦᑕ 
ᐃᓱᒪᖅᓴᖅᓯᐅᕈᑎᒃᓴᖏᓐᓂᒃ ᑐᑭᑖᕈᑎᒋᓂᐊᖅᑕᖏᓐᓄᑦ. ᐊᑯᓂᐅᓗᐊᙱᒃᑐᒥ ᑐᑭᑖᕈᑎᐅᒋᐊᓕᒃ ᑐᖏᓕᐊᓂ 
ᐊᖏᓪᓕᒋᐊᖅᑕᐅᓂᒃᓴᖓᑕ ᐱᒻᒪᕆᐅᓂᓕᒃ ᑲᒻᒪᓂᒃᑯᑦ ᐊᐅᓚᐃᓐᓇᕈᓐᓇᖁᓪᓗᒋᑦ, ᒫᓐᓇᐅᓂᖃᖅᑐᖅ ᐊᑯᓂᐅᓂᖃᖅᑐᒥᓪᓗ, 
ᑲᒻᐸᓂᒃᑯᓪᓗ ᑲᔪᖏᖅᑐᐃᕗᑦ ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔨᖏᓐᓂᒃ ᓴᖅᑮᖁᓪᓗᒋᑦ ᐱᖁᔨᕗᖔᕈᑎᒥᒍᑦ ᐅᓂᒃᑳᓕᐊᒥᓂᒃ 
ᒪᓕᒃᑕᐅᓗᓂ 45ᓂᒃ ᐅᓪᓗᓂᒃ ᐱᕕᒃᓴᖃᖅᑎᑕᐅᓂᖅ ᐃᓗᓕᖏᓐᓂ ᓄᓇᕗᑦ ᐸᕐᓇᐅᑎᓂᒃ ᐱᓕᕆᐊᒃᓴᒥᓪᓗ ᖃᐅᔨᓴᕐᓂᕐᒧᑦ 
ᒪᓕᒐᖅ.  
 
ᕚᕕᓐᓛᓐᑯᑦ ᖁᕕᐊᒋᔭᖃᖅᑐᑦ ᐱᔪᓐᓇᖅᑎᑕᐅᒋᐊᖅ ᐊᐅᓚᒃᓯᒍᓐᓇᕐᓂᕐᒥ ᐃᓄᐃᑦ ᓄᓇᖁᑎᖏᓐᓂᒃ, ᐊᒃᓱᕉᑎᖃᕐᓂᐊᖅᑐᑎᓪᓗ 
ᐃᓄᐃᑦ ᐱᓐᓇᕆᔭᖏᓐᓂᒃ ᐊᐅᓚᓂᖃᖅᑎᓪᓗᒍ ᖃᐅᑕᒫᑦ. ᕿᙳᐊᓂ ᐱᓕᕆᐊᒃᓴᖅ ᐊᑯᓂᐅᓂᖃᖅᑐᒥ ᐊᒃᑐᐃᓂᖃᕈᓐᓇᖅᑐᖅ 
ᐃᑲᔪᖅᓯᓗᓂ ᓄᓇᕗᒻᒥᐅᑦ ᐃᓅᓯᖏᓐᓂᒃ ᐱᐅᓂᖅᓴᐅᓕᕐᓗᑎᑦ. ᑲᒻᐸᓂᐅᔪᖅ ᐅᑉᐱᒋᔭᖃᖅᑐᖅ ᑕᑯᓯᒪᔭᕐᒥᒍᑦ 
ᐃᑲᔫᑎᒃᓴᖃᓪᓚᕆᒋᐊᖓ ᑕᑯᒍᓐᓇᖅᑕᖏᓐᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᖏᖅᑕᐅᒍᓂ ᑐᖏᓕᐊᓂ 
ᐊᖏᓪᓕᒋᐊᖅᑕᐅᓂᖓ, ᐊᖏᖅᑕᐅᒍᓂ, ᑮᓇᐅᔭᑎᒍᑦ ᒪᑭᒋᐊᖅᑎᒃᓯᓂᐊᕆᐊᖓ ᓴᐳᑎᓗᑎᓪᓗ ᐊᕙᑎᒥᒃ 
ᓴᙱᓕᕆᐊᖅᑎᒃᓯᓗᑎᓪᓗ ᓄᓇᓕᓐᓂᑦ.   
 
ᓇᕿᓪᓗᒍ ᐅᓇ ᐱᒍᒪᓗᒍ ᐊᖏᔪᖅᑲᐅᑎᓄᑦ ᓇᐃᓪᓕᒋᐊᖅᑕᐅᓯᒪᔪᖅ ᑲᒻᐸᓂᒃᑯᑦ ᑭᖑᓪᓕᖅᐹᕐᒥ ᓄᓇᕗᒻᒥ ᐊᕙᑎᓕᕆᓂᕐᒧᑦ 
ᑲᑎᒪᔨᖏᓐᓄᑦ ᐅᖃᐅᓯᒃᓴᖃᕈᑎᒥᓐᓂ ᕚᕕᓐᓛᓐᑯᑦ ᐃᑭᐊᖅᑭᕕᖓᓂ. ᓇᕿᓪᓗᒍ ᐅᓇ ᐱᒍᒪᓗᒍ ᐊᑐᓂ ᐅᖃᐅᓯᒃᓴᖃᕈᑎᖓ. 
 
ᑐᑭᓯᒋᐊᕈᑎᒃᓴᓄᑦ: 
ᓯᑑᕈᑦ ᒍᐊᐃᓐᕘᒡ 
Stuart Weinberg 
ᐊᐅᓚᒃᓯᔨ, ᑎᒍᒥᐊᖅᑎᓄᑦ ᐱᓕᕆᔨ ᑐᓴᐅᒪᖃᒃᑕᐅᑎᓕᕆᓂᕐᓗ 
ᕚᕕᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᕐᕖᑦ 
ᐅᖄᓚᐅᑎᖓ: +1 647 395 3756  
media@baffinland.com  
ᐱᒡᔪᑎᖓ ᕚᕕᓐᓛᓐ ᓴᕕᒃᓴᓂᒃ ᐅᔭᕋᓐᓂᐊᕐᕖᑦ ᑯᐊᐸᕇᓴᒃᑯᖏᑦ 
ᑲᑐᔾᔨᓂᒃᑯᑦ ᓇᒻᒥᓂᕆᔭᐅᔪᖅ ᐆᒻᒪᖅᑯᑎᓕᕐᓂᕐᒧᑦ ᐅᔭᕋᓐᓂᐊᓄᓪᓗ ᑲᑎᒥᒪᔪᓄᑦ (The Energy and Minerals Group) 
ᐊᒻᒪᓗ ᐋᕐᓴᓗᒥᑕᓪᑯᓐᓄᑦ (ArcelorMittal), ᕚᕕᓐᓛᓐ ᓴᕕᒃᓴᓂᒃ ᐅᔭᕋᓐᓂᐊᕐᕕᓐᓄᑦ ᑯᐊᐸᕇᓴᓐ ᐊᐅᓚᒃᓯᕙᒃᑐᖅ 
ᓴᕕᒃᓴᖃᒃᓯᐊᖅᑐᒥᒃ ᕿᑭᖅᑖᓗᒃ, ᓄᓇᕗᒻᒥ. ᕿᙳᐊᓂ ᐅᔭᕋᓐᓂᐊᖅᑕᐅᔪᑦ ᓴᕕᕋᔭᒃᓴᔭᖃᕐᓂᖅᐸᐅᔪᖅ ᐅᒥᐊᕐᔪᐊᒃᑰᖅᑎᒐᒃᓴᕐᓂᒃ 

https://www.baffinland.com/_resources/pdf/Phase-2-Expansion-Proposal-Executive-Summary.pdf
https://www.nirb.ca/portal/pdash.php?appid=124701&referer=portal&lang=en&sessionid=NDViMTc2YjQ1ODJlODA3YzJmOTJjZjZk
mailto:media@baffinland.com

ᓄᓇᕐᔪᐊᕐᒥ. ᕚᕕᓐᓛᓐᑯᑦ ᐱᒍᒪᓂᖃᑦᓯᐊᖅᑐᑦ ᐊᐅᓚᒃᓯᓗᑎᑦ ᐊᕙᑎᒥᒃ ᑲᒪᒃᓯᐊᕐᓂᒃᑯᑦ ᐃᓅᖃᑎᒌᑦᑐᓂᓪᓗ ᑲᒪᒃᓯᐊᕐᓂᒃᑯᑦ 
ᑎᒍᒥᐊᖅᑎᐅᔪᓕᒫᕐᓂᒃ ᐃᑲᔪᖅᓯᔪᓂᒃ. ᐃᓕᒋᐊᒃᑲᓐᓂᕆᑦ ᐅᕙᓂ www.baffinland.com ᒪᓕᓪᓗᓯᓗ ᐅᕙᒃᑎᓐᓂᑦ 
Facebook-ᑯᑦ ᐊᒻᒪᓗ LinkedIn-ᑯᑦ. 

ᐊᑕᖃᓯᐅᔾᔨᔪᖅ: ᐱᒡᔪᑎᖓ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᕐᒧᑦ ᑐᒃᓯᕋᐅᑎᒥ 

ᕚᕕᓐᓛᓐᑯᑦ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓᓄᑦ ᐸᕐᓇᐅᑎᖓ ᓴᓇᕐᕈᑎᐅᓂᐊᖅᑐᖅ ᓴᖅᑭᖅᑎᑕᐅᓗᓂ 
ᐊᓐᓇᐅᒪᒍᓐᓇᕐᓂᒃᑯᑦ ᓯᕗᓂᒃᓴᑎᓐᓂ ᓇᒻᒥᓂᖃᕐᓂᒃᑯᑦ ᓄᓇᓕᓐᓄᓪᓗ. ᐱᑕᖃᙱᒃᐸᑦ ᑐᖏᓕᐊᓂ ᐊᖏᓪᓕᒋᐊᖅᑕᐅᓂᖓ, 
ᑲᒻᐸᓂᐅᔪᖅ ᓯᕗᓂᒃᓴᖓ ᓇᓗᓇᖅᑐᖅ. ᓄᓇᒃᑰᕈᑏᑦ ᐊᐅᓚᕙᒃᑐᑦ ᐃᓱᐊᓄᑦ ᐊᐅᓚᓂᕆᒍᓐᓇᖅᑕᖏᒃᑕ ᑎᑭᐅᑎᓕᖅᑐᑦ, 
ᑮᓇᐅᔭᖅᑐᓗᐊᕋᔭᖅᑐᑎᓪᓗ ᑕᐅᖅᓯᖅᑕᐅᒍᑎᖏᑦ, ᐊᒥᓲᓂᖅᓴᓂᓪᓗ ᐅᔭᕋᓐᓂᐊᕆᐊᖃᖅᑐᑕ ᓄᓇᕐᔪᐊᕐᒥ ᒪᑭᑕᒍᓐᓇᖁᓪᓗᑕ. 
ᑐᖏᓕᐊᓂ ᐊᖏᓪᓕᒋᐊᖅᑕᐅᓂᕐᒧᑦ ᐱᓕᕆᐊᑦᓴᒥ ᑐᒃᓯᕋᐅᑎ ᑐᓂᔭᐅᓯᒪᓕᖅᑐᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐊᒻᒪᓗ ᑲᓇᑕᒥ ᒥᓂᔅᑕᖓᓄᑦ ᐃᓄᓕᕆᔨᑐᖃᒃᑯᑦ ᐊᖏᖅᑕᐅᖁᓪᓗᒍ ᐱᖃᓯᐅᔾᔨᓪᓗᑎᑦ ᒪᑯᐊ ᑲᒪᒋᔭᐅᓯᒪᔪᑦ 
ᐱᓕᕆᐊᖑᓯᒪᔪᓪᓗ:  
 

• ᐊᒥᓱᙳᕆᐊᖅᑕᓯᒪᓂᖓ ᐅᔭᕋᖕᓂᐊᖅᑕᐅᕙᒃᑐᖅ, ᓴᕕᒃᓴᖅ ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑕᐅᕙᒃᑐᓂ ᐅᑭᐅᖅᑕᖅᑐᒥ 
ᐊᖅᑯᑎᖃᕐᕕᒃᑯᑦ. 

• ᓴᓇᔭᐅᓂᖓ ᐊᐅᓚᑕᐅᓂᖓᓗ ᑕᑭᓂᖃᖅᑐᖅ ~110 km ᑭᓛᒥᑕᓂᒃ ᓄᓇᓯᐅᑎᑯᑖᕐᒧᑦ ᐊᖅᑯᑎᒥᒃ ᐊᑯᓐᓂᖓᒍᑦ 
ᐅᔭᕋᓐᓂᐊᕐᕕᐅᑉ ᕿᙳᐊᓪᓗ ᑐᓚᒃᑕᕐᕕᖓᓄᑦ. ᓄᓇᒃᑰᕈᑎᓄᑦ ᐅᖁᒪᐃᑦᑐᓕᕆᐅᑎᓄᑦ ᐊᑐᖅᑕᐅᒍᓐᓃᕐᓂᐊᖅᑐᑦ 
ᐅᓯᑲᖅᑕᕈᑏᑦ ᓄᓇᓯᐅᑎᑯᑖᑉ ᐊᖅᑯᑎᖓ ᐅᐊᓐᓇᖓᓃᑦᑐᖅ ᐊᑐᓕᖅᑎᑕᐅᒍᓂ.  

• ᐊᖏᓪᓕᒋᐊᖅᑕᐅᓂᖓ ᐱᕚᓪᓕᕆᐊᖅᑕᐅᓂᖓᓗ ᕿᙳᐊᓂ ᑐᓚᒃᑕᕐᕕᖓᓂ ᐃᓪᓗᖁᑏᑦ, ᐱᖃᓯᐅᓪᓗᒋᑦ: 
ᐃᓚᒋᐊᖅᑕᐅᓯᒪᔪᖅ ᑐᖏᓕᐊ ᑐᓚᒃᑕᕐᕕᒃ ᐅᒥᐊᕐᔪᐊᓂᓪᓗ ᐅᓯᓕᖅᑐᐃᒍᑦ ᐅᓯᓕᖅᑐᕈᓐᓇᖁᓪᓗᒋᑦ ᐳᒃᑭᑦᑑᑏᑦ 
ᐅᒥᐊᕐᔪᐊᑦ; ᓄᓇᓯᐅᑎᑯᑖᒃᑰᖅᑐᓂᒃ ᓂᐅᕋᐃᕕᒃᓴᖅ ᓴᓇᔭᐅᒋᐊᖅᑕᐅᓂᕐᒧᓪᓗ ᐃᓪᓗᖁᑎᐅᔪᑦ ᐱᖃᓯᐅᓪᓗᒍ 
ᓯᓚᒥᐅᙱᑦᑐᖅ ᓯᖃᓪᓖᕕᒃ ᐊᓯᖏᓪᓗ ᐃᑲᔪᖅᓯᒍᑏᑦ ᐅᔭᕋᓐᓂᐊᓄᑦ. 

• ᕚᕕᓐᓛᓐᑯᑦ ᐱᒍᒪᓂᖃᖅᑐᑦ ᐃᓄᐃᓴᓪᓕᒋᐊᖅᑕᐅᓗᑎᑦ ᑐᒃᓯᕋᐅᑕᐅᓯᒪᔪᑦ ᐅᒥᐊᕐᔪᐊᖃᕐᓇᖏᓐᓂ ᐅᓪᓗᖏᑦ ᓲᕐᓗ 
ᕚᕕᓐᓛᓐᑯᑦ ᐅᒥᐊᕐᔪᐊᓂᒃ ᑎᑭᑎᒃᓯᖃᒃᑕᕐᓂᐊᙱᒃᑐᑦ ᓯᕗᓂᐊᒍᑦ ᔪᓚᐃ 15, ᕚᕕᓐᓛᓐᑯᓪᓗ ᐸᕐᓇᓯᒪᓂᐊᖅᑐᑦ 
ᒪᑐᓯᖃᑦᑕᕐᓂᐊᕆᐊᖅ ᐅᒥᐊᕐᔪᐊᖃᕐᓇᒥᓐᓂ ᐅᓪᓗᖓ ᐅᑐᐱᕆ 31 ᑎᑭᓚᐅᖅᑎᓐᓇᒍ (ᓯᑯᓯᒪᙱᒃᑯᓂ 
ᐊᖏᖅᑕᐅᓯᒪᒍᑎᓪᓗ ᒥᑦᑎᒪᑕᓕᒻᒥᐅᓄᑦ ᑎᑭᐅᑎᑎᑕᐅᒍᓐᓇᖅᑐᖅ ᐅᓪᓗᖓᓄᑦ ᓄᕕᐱᕆ 15). 

• ᐋᖅᑭᒋᐊᖅᑕᐅᓂᖓ ᐅᔭᕋᓐᓂᐊᕐᕕᒻᒥ ᓱᓇᒃᑯᑖᒻᒪᕇᑦ, ᐱᖃᓯᐅᓪᓗᒍ ᐃᓚᒋᐊᖅᑕᐅᓂᖓ ᐅᔭᕋᓐᓂᐊᕐᓂᒃ 
ᐅᓯᓕᖅᑐᐃᒍᑦ ᐅᐊᓐᓇᖓᓂ ᓄᓇᓯᐅᑎᑯᑖᑉ ᐊᖅᑯᑎᖓᓂ, ᐃᓚᒋᐊᖅᑕᐅᓯᒪᓪᓗᑎᑦ ᐅᖅᓱᐊᓗᖃᕐᕖᑦ, 
ᐃᓄᐃᓴᓪᓕᒋᐊᖅᑕᐅᓯᒪᓪᓗᑎᓪᓗ ᓯᖃᓪᓖᓂᐅᕙᑦᑐᑦ ᓅᑕᐅᓯᒪᓂᖓᓄᑦ ᑐᖏᓕᐊ ᓯᖃᓪᓖᒍᑦ ᐃᓪᓗᕐᔪᐊᒧᑦ 
ᑐᓚᒃᑕᕐᕕᖓᓂ.  
 

ᓱᓕᓂᖏᑦ ᐱᒡᔪᑎᒋᓪᓗᒍ ᕿᙳᐊᓂ ᐱᓕᕆᐊᖑᔪᖅ 
 

• ᕿᙳᐊᓂ ᐊᐅᓚᓂᖃᖅᓯᒪᓕᖅᑐᑦ ᐱᖓᓲᔪᖅᑐᓂᒃ ᐊᕐᕌᒍᕐᓂᒃ ᒫᓐᓇᒃᑯᓪᓗ ᐅᔭᕋᓐᓂᐊᖅᐸᒃᑯᑦ 6 ᒥᓕᔭᓐ ᑕᓐᔅᓂᒃ 
ᐅᖁᒪᐃᓐᓂᖃᖅᑐᓂᒃ ᐊᕐᕌᒍᑕᒫᑦ. 

• ᒫᓐᓇᒃᑯᑦ ᑕᑯᓐᓇᙳᐊᖅᑕᐅᓯᒪᔪᖅ ᐱᓕᕆᐊᕐᒥ ᓄᓇᒃᑰᕈᑎᓄᑦ ᐊᐅᓚᑕᐅᓂᒃᓴᖓ ᐊᑐᖅᑕᐅᑲᐃᓐᓇᕐᓗᓂ 
ᑮᓇᐅᔭᓕᐅᕈᑎᐅᓗᓂ ᐊᖏᓪᓕᒋᐊᖅᑕᐅᓂᒃᓴᖓᓄᑦ. 

• ᓴᕕᒃᓴᖅ ᐅᔭᕋᓐᓂᐊᖅᑕᐅᓯᒪᔪᖅ ᐅᓯᑲᖅᑕᖅᑕᐅᕙᒃᑐᖅ ᓄᓇᒃᑰᕈᑎᒃᑯᑦ ᐅᖁᒪᐃᑦᑐᓕᕆᐅᑎᓄᑦ ᐅᔭᕋᓐᓂᐊᕐᕕᒻᒥ 
ᑎᑯᓪᓗᒍ ᑐᓚᒃᑕᕐᕕᒻᒧᑦ ᕿᙳᐊᓂ, ᑕᑭᓂᖃᖅᑐᖅ 110 ᑭᓛᒥᑕᓂᒃ ᐅᖓᓯᓐᓂᖓ, ᐅᒥᐊᕐᔪᐊᒃᑯᑦ 
ᐊᐅᓪᓚᖅᑎᑕᐅᓕᖅᑐᑎᓪᓗ ᓂᐅᕕᖅᑎᐅᔪᓄᑦ. 

• ᓱᕈᓐᓇᖅᑐᓄᑦ ᐱᓕᕆᐊᕆᔭᐅᕙᙱᒃᑐᖅ ᐅᔭᕋᓐᓂᐊᖅᑕᐅᔪᖅ ᕿᙳᐊᓂ. ᑕᒪᓐᓇ ᑐᑭᖃᖅᑐᖅ 
ᓱᕈᓐᓇᖅᑐᖃᙱᒋᐊᖓ ᐊᒻᒪᓗ ᓱᕈᓐᓇᖅᑐᖃᐅᑎᖃᕆᐊᑐᙱᒋᐊᖓ. ᓴᕕᒃᓴᖅ ᐅᔭᕋᓐᓂᐊᖅᑕᐅᑐᐃᓐᓇᐸᒃᑐᖅ, 
ᓯᖃᓪᓕᔭᐅᓪᓗᓂ, ᓄᐊᑕᐅᓪᓗᓂ, ᐊᐅᓪᓚᖅᑎᑕᐅᓪᓗᓂᓪᓗ, ᕿᙳᐊᓂ ᐅᔭᕋᓐᓂᐊᖅᑕᖅ ᐊᕙᑎᒧᑦ 
ᓱᕋᖅᓴᐅᑎᐅᙱᓐᓂᖅᐸᐅᓪᓗᓂ ᐅᔭᕋᓐᓂᐊᕈᑎᐅᕙᑦᑐᓂ ᓄᓇᕐᔪᐊᕐᒥ.  

http://www.baffinland.com/
https://www.facebook.com/BaffinlandIronMines
https://www.linkedin.com/company/1302286/admin/

• ᐅᓪᓗᖓᓂ ᑎᓯᐱᕆ 31, 2021, ᕿᙳᐊᓂ ᐱᓕᕆᐊᖑᔪᑦ ᐃᖅᑲᓇᐃᔭᖅᑎᖃᓚᐅᖅᑐᖅ 2,628ᓂᒃ, ᐱᖃᓯᐅᓪᓗᒋᑦ 
1,278 ᐃᖅᑲᓇᐃᔭᖅᑎᓪᓚᕆᐅᔪᑦ ᐊᒻᒪᓗ 1,350 ᑳᓐᑐᕌᒃᑲᖅᑐᑦ. ᐃᓚᐅᖃᑕᐅᓪᓗᑎᑦ 381 ᐃᓄᐃᑦ ᐃᖅᑲᓇᐃᔭᖅᑏᑦ, 
ᐱᖃᑕᐅᓪᓗᑎᑦ 201 ᐃᖅᑲᓇᐃᔭᖅᑎᓪᓚᕆᖏᑦ ᐊᒻᒪᓗ 180 ᑳᓐᑐᕌᒃᖃᖅᑐᑦ, ᕚᕕᓐᓛᓐᑯᑦ 
ᐃᖅᑲᓇᐃᔭᖅᑎᒃᓯᓂᖅᐸᐅᖃᑕᐅᓪᓗᑎᑦ ᐃᓄᓐᓂᒃ ᓄᓇᕗᒻᒥ. 
 


